
TIRRENO·ADRIATIKO. Zabel hartu zuen mendean esprinter italiarrak 

Dekkerrentzat itzulia, eta 
Cipollinirentzat azken etapa 
Holandarrak ez zuen inolako arazorik izan lehen postuari eusteko 

Erredakzioa I DONOSTIA gundo baino ez zizkion jan eta esprinterako dohainak fresko 
ez zen jada atzorako mugimen- mantentzen dituela agerian 

Erik Dekker Rabobankekoak du handirik espero. Erabaki be- utziz. Oscar Freirek berriz bi se-
irabazi du Tirreno-Adriatiko harrekoak erabakita zeudelako- gundoko gainsaria lortu zuen, 
probaren 37. ekitaldia. Atzoko edo, lasai antzean hartu zuten Di Luca berdintzea lortuz. 
azken etapan, ez zuen inolako txirrindulariek Montenagraro 
estutasunik pasatu sailkapen eta San Benedetto del Tronto l i~! I ! :!.! ~ 3 ~ !.! :1 nagusiko bere lehen postuari arteko etapa. Izan zen ihesaldi 

ZAZPIGARREN ETA AZKEN ETAPA eusteko, eta Dario Frigo italia- ahaleginen bat, baina esprinte-
rra ordezkatuko du probaren rren taldeak arduratu ziren hu- 1. Mario Cipo llini (Sapone) 4.34.38 
palmaresean. tsean uzteaz. 2. Erik Zabel (Telekom) d. b. 

Bezperako etapa zen Erik San Benedetto del Trontoko 3. S.Ruskys (Gerolsteiner) d. b. 
Dekkerren lehen postu horri zuzengunean, Mario Cipollini 
eraso egitekotan egokiena, handia nagusitu zitzaien Erik NAGUSIA 
saiatu ziren zenbait, baina ho- Zabel eta Saulius Ruskysi, bi-

1. Erik Dekker (Rabobank) 28.45.24 landarrak ongi eutsi zien Danilo kain. Atzetik aurrera etorrita 
Di Luca eta enparauen ahalegi- lortu zuen Aqua Saponeko txi- 2. Danilo Di Luca (Saeco) 18ra 

3. Oscar Freire (Mapei) nei. Di Luca italiarrak, hiru se- rrindulariak nagusitzea, bere d.b. 

Italiako proba garrantzitsuenak telebistaz 
jarraitzeko arazoak izango dira Europan 

UCIko presidente Hein Verbrugenek atzo onar
tu zuenez, Nazioarteko Txirrindularitza Elkartea 
oso keztatuta dago Italiako lasterketa garrantzi
tsuenek telebistaz izan dezaketen jarraipen es
kasarengatik. Izan ere, Italiako RAI kateak ditu 
eskubideak, eta dirutza handia eskatu omen die 
Europako beste kateei irudien truke. «Milan-San 
Remo, Italiako Giroa edota Lonbardiako Tourra 
telebistaz jarraitzeko arazoak izan daitezke Eu
ropan, RAIk lortutako esklusibitate kontratuak 
egoera onartezina eragin baitu», esan zuen Ver
bruggenek. 

Euskaltel-Euskadik Milan-San Remon 
hartuko du parte larunbatean 

Euskaltel-Euskadik ilusio handiz ekingo dio aur
ten Munduko Kopari. Larunbatean Milan-San 

Remoko irteera marran izango diren txirrindula
riak ondokoak dira: Mikel Artetxe, Unai Etxeba
rria, Igor Flores, Iker Flores, Inaki Isasi, Samuel 
Sanchez, Josu Silloniz eta Cesar Solaun. Paris
Nizan ikusi ahal izan zenez, Unai Etxebarria eta 
Samuel Sanchez dira sasoi onenean daudenak. 

Michele Ferrari: «ziklismo profesionala 
kaltegarria da osasunarentzat» 

Michele Ferrari kirol medikuaren kontrako epai
keta martxan da. Hainbat txirrindulariri dopin 
produktuak emateaz dago akusaturik. Atzo be
deratzi orduko saioa izan zuten, eta apirilaren 9a 
arte bertan behera geldituko da epaiketa. Ferra
rik atzo bere defentsan esandako en artean, txi
rrindularitza profesionalari buruz egindako 
hausnarketa da aipagarrienetakoa: «Ziklismo 
profesionala lanbide kaltegarria da osasunaren
tzat, baina badira produktu batzuk, hori arintzen 
lagun dezaketenak». 

Egunkaria 2002ko martxoaren 21 a 

ZIZTU BIZIAN 

Xabier Usabiaga 

Noizko benetako 
hautagai bat? 

H
asi dira elurrak urtzen, zelaiak berdetzen, zuhaitzak 
loratzen eta egunak luzatzen; udaberria hemen da. 
Hasi dira giharrak zailtzen, tendoiak tenkatzen, ilusio

ak gauzatzen, eta ziklistarik onenak gailentzen; hemen da 
Munduko Kopa. 

Etzi hasiko da Milanon egun bateko karrerarik onenen txa
pelketa, klasikomanorik onena goratuko duen lehiaketa. Ha
mar karrera dira orotara, baina bereziki bost nabarmendu be
harrekoak: Milan-San Remo, Flandriako Tourra, Paris-Rou
baix, Lieja-Bastogne-Lieja eta Lombardiako Giroa. Horiek 
bostak dira txirrindularitzako Monumentuak, garai bateko 
errepide eta filosofiaz korritzen diren karrera luze neketsuak, 
ziklismoak urtero eskaintzen digun desafio gutiziatsua. 

Izatez, akatsik gabeak direla esango nuke, eskalatzaile, ro da
tzaile, esprinter, erasokor zein zuhur, ziklista orok baitu nabar
mentzeko aukera, nahiz eta normalean, ezaugarri nagusi jakin 
bat baino, pittin bat orotarik duena gailentzen den. 

Geure ikuspuntutik ordea, nabaritzen da hutsunerik; ez dugu 
hautagai sendorik, egia esan, ez dugu hautagairik ere. 

Euskal txirrindularitza aintzat hartzeko modukoa dela ukae
zina da, eta gure lurretatik haratago ere miretsi izan dituzte 
euskal ziklisten balen-
triak. Hala ere, gure ber
tuteak gehitxo goratzeaz 
batera, hutsegiteak ezku
tatzen ditugulakoan na
go, begiak itxi eta geuk 
ikusten ez dugunez geu 
ikusten ez gaituztelakoan, 
alegia. 

Miguel Indurainek eta 
haren aurreko zein ondo
rengo txirrindulariek lor
tu dituzten itzuli handi eta 
txiki, erlojupeko eta men
diko etapez harropuzten 
gara, baina klasikoetaz ez 
dugu deus aipatzen. Egia 
esan, ez dugu ezer askorik 
esateko. Salbuespenak 
baino ez. Nik dakidala 
Munduko Kopako proba bi baino ez dituzte irabazi euskal txi
rrindulariek (Miguel Indurainek Donostiako klasikoa 1990ean, 
eta Fede Etxabek Ameriketako Saria 199 2an), baina klasikorik 
handienetan Paul Maye baionarra baino ez da ageri. Iparralde
ko txirrindulariak Paris-Roubaix irabazi zuen 1945ean, eta Pa
ris-Tours 1941 , 1942 eta 1945ean. Ezer gutxi, euskal karreris
tek erdietsi dituzten sei Tour, bost Vuelta, Giro bi, eta konta 
ezin ahala itzuli txiki eta bestelako lorpen ekin alderatuz. 

Euskal ziklistek, egia esan, ez dute inoiz aparteko grinarik 
erakutsi klasikoetarako. Ahuntzek bezala mendirajo izan dute 
beti, eta inork ez du egun bateko probetarako joera handirik 
izan, nahiz eta hartarako itxura eta dohain ederreko ziklistak 
izan. Txomin Perurena, Miguel Mari Lasa, Jose Maria Erran
donea, Javier Elorriaga, Gregorio San Miguel, Luis Pedro San
tamarina eta beste hainbatek palmaresak ondo gizenduak di
tuzten arren, klasikoetarako alferrik galdutako ziklistak izan zi
rela esan daiteke. 

Hutsa euren taldeena izan zela uste dut. Fagor eta Kas talde 
euskaldunak izan arren, ez zuten euren nortasun propioa izan, 
espainiar txirrindularitzak kutsaturik zeuzkan eta zehar begira
tu gutxiesgarria baino ez zieten egiten klasikoei. Eta antzekoa 
ari da gertatzen egun. Ez baita kasualitatea, David Etxebarria 
salbu, klasikoei arretarik gehien eskaintzen dien bi ziklistak 
(Igor Astarloa eta Pedro Horrillo) talde italiarretan ibiltzea. 

Orain diotenez, ordea, Munduko txapeldun Oscar Freirek 
irauliko du filosofia hori, eta espainiar txirrindularitza klasiko
ei begira jarriko da. Ea bada, lehen kalterako izan zena orain 
onerako den, eta abagune historiko hau baliatzen duten gure 
txirrindulariek euskaldunok ziklismoarekin dugun zorra kita
tzeko. 


